
Yubilyar ədibin növbəti sənət hesabatı
Xalq yazıçısı və ictimai xadim Elçin Əfəndiyevin anadan olmasının 80 illiyi 
münasibətilə ölkəmizdə yubiley tədbirləri davam edir. Dünən Akademik 
Milli Dram Teatrında keçirilən təntənəli mərasimdə çağdaş ədəbiyyatımızın 
görkəmli nümayəndəsinin mənalı həyat yolu və zəngin yaradıcılığı xalqımızın 
sevgi-sayğısının və dövlətimizin yüksək qiymətinin hədəfi oldu.

 Mədəniyyət Nazirliyinin təşkil etdiyi 
yubiley toplantısında dövlət və hökumət 
rəsmiləri, tanınmış mədəniyyət xadim-
ləri, ictimaiyyət nümayəndələri iştirak 
edirdilər.

Xalq artisti Nurəddin Mehdixanlı 
Xalq yazıçısı Elçinin müasir ədəbiyyatı-
mızı zənginləşdirən və dünya miqyasın-
da da yüksək səviyyəsində təmsil edən 
nəsr və dramaturgiya yaradıcılığından 
söz açaraq bildirdi: “Xalq yazıçısı Elçi-
nin yaradıcılığı Azərbaycan ədəbiyyatı-
nın təkrarolunmaz səhifələrindəndir. O, 
ilk hekayəsini 1959-cu ildə yazıb. Onun 
ilk hekayələr kitabı 1966-cı ildə yazılıb, 
çoxsaylı povestlərdədən sonra yazdı-
ğı ilk romanı da “Mahmud və Məryəm” 
yazıçıya geniş şöhrət qazandırıb. Elçin 
müəllim dramaturgiya yaradıcılığı ilə 
Azərbyacan səhnəsində öz teartını da 
yaratmağa nail olub. Sevimli ədibimizin 
əsərləri təkcə Azərbaycanda deyil, keç-
miş SSRİ respublikalarında, eləcə də 
digər  xarici ölkələrdə çap olunub, pyes-
ləri tamaşaya qoyulub”.

Teatrşünas professor Məryəm Əli-
zadə Elçini çağdaş Azərbaycan drama-
turgiyasının aparıcı siması kimi təqdim 
edib: “60-cı illər ədəbi nəslinin parlaq 
nümayəndəsi olan Elçinin dramatur-
giyası da özünəməxsusluğu ilə seçilir. 
Elçin yaradıcı insan kimi həyatın çağı-
rışlarını və auditoriyanın tələbatını həs-
saslıqlam duyan və çevik cavablandıran 
yazıçıdır. O, Azərbaycanın dünya səviy-
yəliədibidir. Onun pyesləri, əsərləri dün-
yanın bir çox ölkələrində səhnələşdirilir 
və sevilir”.

Sənətşünaslıq professoru İlham 
Rəhimli Xalq yazıçısı Elçinin yüksək 
estetik dünyagörüşünün onun bədii 
yaradıcılığını sənətkarlıq baxımından 
yüksək səviyyəyə qaldırdığına diqqət 
yetirərək görkəmli dramaturqun  milli 
teatrımızı mövzu və ideya baxımından 
davamlı olaraq müasirləşdirdiyini vur-
ğulayıb: “Elçin Azərbaycan dramatur-
giyasında ilk ədibdir ki, 26–27 yaşında 
postmodernizm üslubunda pyes yazıb. 
O, Azərbaycan teatrında son 70 ildə 
İlyas Əfəndiyevdən sonra ikinci drama-
turqdur ki, Akademik Milli Dram Teatrı-
nın səhnəsində 11 tamaşası oynanılıb. 
Elçin Əfəndiyev yeganə dramaturq-
dur ki, onun 3 nəsr əsəri – “Ağ dəvə”, 
“Mahmud və Məryəm”, həmçinin “glüm 
hökmü” romanları səhnəşdirilib və ta-

maşaya qoyulub. Onun əsərləri təkcə 
öz ölkəsində deyil, dünyada da böyük 
auditoriya qazanıb.

Yubiley mərasiminin davamında El-
çinin eyniadlı pyesi əsasında hazırlanan 
“Cəhənnəm sakinləri” tamaşası təqdim 
olunub.

Quruluşçu rejissoru Xalq artisti Azər 
Paşa Nemətov, rejissoru Anar Sadıqov, 
rejissor assistenti Dilbər İsmayılova, 
musiqi tərtibatçısı Kamil İsmayılov olan 
tamaşa böyük maraqla qarşılanıb və 
hərarətlə alqışlanıb. Tamaşada Azər 
Dadaşovun musiqisindən istifadə olu-
nub. Əsas rollarda Xalq artistləri Mə-
leykə Əsədova, Nurəddin Mehdixanlı, 
Əməkdar artistlər Elşən Rüstəmov, 
Mirzə Ağabəyli, aktyorlar Vüsal Musta-
fayev, Elçin Əfəndi, Ləman İmanova, 
Rüstəm Rüstəmov, Rada Nəsibova, 
Ramin ùıxəliyev və Xədicə Novruzlu 

çıxış ediblər.
1937-ci ilin məşum repressiyasının 

qaranlıqlarına işıq salan  “Cəhənnəm 
sakinləri” tamaşası kədərli və amansız 
epizodları ilə xalqımızın yaşadığı faciə-
nin dəhşətlərini canlandırıb.

Təntənəli mərasimdə tanınmış 
sənətçi və sənətşünasların Elçin yara-
dıcılığına verdiyi dəyəri, səslənən təb-
rikləri yazıçı 60 ildən artıq bir müddətdə 
yüksələn xətlə davam edən sənətinə 
verilən qiymət olaraq qəbul etdi. Göstə-
rilən tamaşa isə yazıçının öz pərəstiş-
karlarına növbəti yubiley hədiyyəsi və 
növbəti yaradıcılıq hesabatı kimi dəyər-
ləndirildi. 

“Bir səfirin manifesti” 
gürcü dilində 

Dünən Gürcüstan Milli Elmlər 
Akademiyasında Azərbaycanın 
xarici işlər nazirinin müavini, 
ADA Universitetinin rektoru, 
professor Hafiz Paşayevin gürcü 
dilinə tərcümə edilmiş “Bir səfirin 
manifesti” kitabının təqdimatı olub.

Akademiyanın prezidenti, akademik 
Qiorqi Kvesitadze səfir Hafiz Paşayevin 
Azərbaycanın müstəqilliyini bərpa et-
dikdən sonra xaricdə ölkəmizin təmsil 
olunması, düzgün tanıdılması istiqamə-
tində mühüm işlər gördüyünü vurğu-
layıb. O deyib ki, bu kitab oxucuların 
Azərbaycan diplomatiyası haqqında 
məlumatlandırılması baxımından çox 
önəmlidir.

Professor Hafiz Paşayev çıxış 
edərək “Bir səfirin manifesti”nin ərsəyə 

gəlməsinin tarixçəsindən söhbət açıb, 
nəşrdə real faktlarla yanaşı, öz daxili 
hisslərini və düşüncələrini qələmə aldı-
ğını bildirib. 

Akademiyanın vitse-prezidenti Roin 

Metreveli,  Gürcüstan təhsil və elm na-
zirinin müavini Nodar Papukaşvil, digər 
çıxış edənlər də “Bir səfirin manifesti” 
kitabının əhəmiyyətindən danışıblar.

Səsini “dara çəkən”  
xanəndə – Sabir Mirzəyev

...Otuz beş-qırx il öncə, isti yay günlərindən birində Cəlilabada gedirdik. Salyan 
ərazisində, bir yeməkxananın qarşısında sürücü avtobusu saxladı ki, mühərrik 
“nəfəsini dərsin”, biz də çay içək. Görkəmli xanəndəmiz Sabir Mirzəyev də 
orada idi. Hamımız sənətkarın başına toplaşdıq. “Bu istidə xeyir ola?” – deyə 
soruşduq. Cavabı qısa oldu: “Cəlilabada, doğma Bayxanlı kəndinə gedirəm. 
Yurd üçün darıxmışam”. 

Xeyli söhbət elədik. Kimi xanəndənin 
həm bəm, həm də zil pərdədə heyran-  
edici səsindən, kimi “Çahargah”ı daha 
gözəl ifa etməsindən danışdı, kimi də 
onun “Mirzə Hüseyn segahı”nı, “Rast”ı, 
“Dəşti”ni məxsusi səsləndirdiyini vur-
ğuladı. Təşəkkürünü bildirən sənətkar 
dedi: “Amma bəziləri məni İran muğam 
ifaçılığına xas zəngulələr vurmaqda 
suçlayır. Ola bilər, bəlkə də bu, mənə  
tanınmış xanəndə olmuş atam Nüsrət 
kişidən keçib. Hər bir halda, mən bunda 
bir qəbahət görmürəm”. 

Sonralar öyrəndim ki, Sabir Mirzə-
yev Cəlilabad şəhər mədəniyyət evində 
muğam dərsləri keçir, gənc istedadları 
başına yığıb onlara sənətin sirlərini mə-
nımsədir. O zamanlar həftədə iki dəfə 
Bakıdan rayona gedib cavanlara dərs 
keçmək asan deyildi. Amma o, bunu 
sevə-sevə edirdi. Əməkdar artist, Pre-
zident təqaüdçüsü Sabir Mirzəyev indi 
aramızda yoxdur. Ancaq Cəlilabadda 
xeyli gözəl xanəndə yetişib. Aralarında 
unudulmaz sənətkarı xatırladanlar da 
var, doğma yurdun “səs açan” möcüzəli 
bulaqlarının sirrini-sehrini aləmə yayan-
lar da. Xanəndənin  nəvəsi – balaca Sa-
bir Mirzəyev də oxuyur,  mərhum Xalq 
artisti Əlibaba Məmmədov onun ifaları-
nı bəyənib, qabiliyyətini təqdir edib. 

Bir neçə gün əvvəl Beynəlxalq Mu-
ğam Mərkəzində unudulmaz xanəndə 
Sabir Mirzəyevin 80 illiyinə həsr olunan 
xatirə gecəsi keçirilib. Milli Konserva-

toriyanın rektoru, Xalq artisti Siyavuş 
Kərimi, Xalq artisti Ağadadaş Ağayev 
onun həyat və yaradıcılığından, muğam 
sənətimizdə qoyduğu izdən söz açıblar. 
Qeyd olunub ki,  Sabir Mirzəyev 40 ildən 
çox Dövlət Filarmoniyasında, “Azərkon-
sert” birliyində, teleradio   şirkətində 
çalışıb, ifa etdiyi “Qarabağın maralı”, 
“ùuşanın dağları”, “Nazlana-nazlana”, 
“Gülə-gülə”, “Aşiqəm” xalq mahnıları, 
muğamlar Azərbaycan musiqi mədəniy-
yətinin “qızıl fond”una daxil olub.

 Gecədə BMM-in solistləri – Əmək-
dar artistlər Sevinc Sarıyeva, Arzu Əli-
yeva, Səbuhi İbayev, xanəndə Rəvanə 
Qurbanova, həmçinin Əməkdar artist 
Yusif Mustafayev, eləcə də gənc xanən-
dələr Xəyal Hüseynov və Nemət Mirzə-
yevin ifaları təqdim olunub. İfaçıları tar-
zən Rövşən Qurbanovun rəhbərliyində 
ansambl müşayiət edib.

Din xadimlərinin Kazan görüșü

Qafqaz Müsəlmanları İdarəsinin sədri, şeyxülislam Allahşükür Paşazadə 
Kazan şəhərində bir sıra ikitərəfli görüşlər keçirib.

QMİ sədri Rusiya Federasiyası Rusi-
ya müsəlmanları Mərkəzi Ruhani İdarə-

sinin sədri, şeyx Talqat Tacuddin, Rusi-
ya Federasiyası Müsəlmanları Ruhani 

İdarəsinin sədri, şeyx Ravil Qaynutdin, 
Moskva şəhərinin müftisi Albir Krqa-
nov, Fələstin Dövlətinin Qazil-Qüzatı 
Məhəmməd Əl-Həbbaş, Beynəlxalq 
İslam Xeyriyyə Cəmiyyətinin sədri Ab-
dulla Əl-Mətuq və bir sıra digər şəxsiy-
yətlərlə görüşərək, ikitərəfli əlaqələrin 
inkişaf məsələlərini müzakirə edib.

ùeyxülislam A.Paşazadənin Mos-
kva və bütün Rusiyanın Patriarxı Za-
ti-müqəddəsləri Kiril ilə ikitərəfli görüşü 
də keçirilib.

A.Paşazadə Patriarx Kirilə Ermənis-
tanla Azərbaycan arasında uzun illər 
davam edən münaqişənin dini zəminə 
keçməsinin qarşısını almağa, eləcə də 
Cənubi Qafqazda qarşılıqlı etimadın 
bərpasına yönəlmiş fəaliyyətinə görə bir 
daha öz minnətdarlığını bildirib.

Beynəlxalq Mülki Müdafiə Təşkilatının 
Baş katibi FHN Akademiyasında

Beynəlxalq Mülki Müdafiə 
Təşkilatının (BMMT) Baş katibi 
xanım Njupuo Yap Mariatu 
Fövqəladə Hallar Nazirliyinin 
Akademiyasına baş çəkib, ali 
təhsil müəssisəsinin fəaliyyəti 
ilə tanış olub.

Qonağa ali təhsil ocağının ya-
ranma tarixi və fəaliyyəti barədə 
ətraflı məlumat verilərək bildirilib.  

BMMT-nin Baş katibi FHN-in 
Akademiyasının fəaliyyətini yük-
sək qiymətləndirib, təəssüratla-
rının müsbət olduğunu, müasir 
standartlara uyğun işlərin aparıl-
dığını diqqətə çatdırıb.

4�4$6,M29, ³;alq qə]eti´

Afrika filmləri Azərbaycanda

Mərakeş Krallığının ölkəmizdəki səfirliyi 25-27 
may tarixlərində Azərbaycanda ilk dəfə Afrika 
Filmləri Günlərini təşkil edəcək. Bu barədə  Mərakeş 
Krallığının səfirliyindən bildirilib.

Məqsəd Afrikanın müxtəlif kino mədəniyyətlərini nüma-
yiş etdirmək, xalqlar arasında müxtəlifliyi və dialoqu təşviq 
etməkdir.

“Bu tədbir həm də Afrika ölkələrini tanıtmaq, onların mə-
dəniyyətlərini, iqtisadiyyatlarını, xüsusiyyətlərini Azərbay-
can xalqına çatdırmaq və bununla da Azərbaycanla Afrika 
ölkələri arasında əlaqələrin möhkəmlənməsinə və şaxələn-
dirilməsinə töhfə vermək üçün bir fürsət rolunu oynayacaq”, 
- səfirlik əlavə edib.

Natiq Səfərovun  
“Sözə natiqlik” örnəyi

Azərbaycan Yazıçılar Birliyinin “Natəvan” klubunda 
Azərbaycan bədii tərcümə sənətinin yaradıcılarından 
olan mərhum tərcüməçi Natiq Səfərovun 80 illiyinə həsr 
edilmiş “Sözə natiqlik” kitabının təqdimatı keçirilib.

Tədbiri yazıçı Seyran Səxavət açaraq ustad qələm sahi-
bi Natiq Səfərovun özünəməxsus xüsusiyyətlərindən, sözə 
həssaslığından, tərcümə sahəsindəki böyük xidmətlərindən 
söz açıb. AYB-nin sədr müavini Rəşad Məcid Natiq Səfərovu 
bənzərsiz insan və peşəkar tərcüməçi kimi xatırlayaraq “Sözə 
natiqlik” kitabını ərsəyə gətirənlərə təşəkkürünü bildirib.

Xalq şairi Ramiz Rövşən, tənqidçi Vaqif Yusifli və başqa-
ları Natiq Səfərovun tərcümə sənətinə gətirdiyi yeniliklərdən, 
unudulmuş tərcümə sənətini peşəkar səviyyəyə yüksəltdiyin-
dən, ustad tərcüməçi kimi ondan bəhrələndiklərindən danı-
şıblar.

